
Press Release

BUILD/07/2025/254							       	Date: 13 July 2025

Attn: News Editor/ Chief Reporter/ Assignment Editor /Business Page-in-Charge:

Title:  CMSME Refinancing Policy Stresses Prominence to Support Small & Micro Entrepreneurs

১০ জুলাই ২০২৫ তারিখে, বিজনেস ইনিশিয়েটিভ লিডিং ডেভেলপমেন্ট (BUILD)–এর কনফারেন্স রুমে বাংলাদেশ ব্যাংক কর্তৃক প্রণীত CMSME মাস্টার সার্কুলার ২০২৫ নিয়ে এক নীতিগত সংলাপ অনুষ্ঠিত হয়। সংলাপে সার্কুলারের গুরুত্বপূর্ণ দিকসমূহ এবং বিভিন্ন ব্যাংক ও আর্থিক প্রতিষ্ঠানের অংশগ্রহণে পরিচালিত একটি ক্ষুদ্র জরিপের ফলাফল উপস্থাপন করা হয়। BUILD-এর উদ্যোগে আয়োজিত এই সংলাপে সংশ্লিষ্ট নীতিনির্ধারক, সরকারি প্রতিষ্ঠান, ব্যাংক প্রতিনিধি, উদ্যোক্তা এবং গবেষকরা অংশ নেন এবং সার্কুলারের নানা দিক নিয়ে খোলামেলা আলোচনা করেন। আলোচনার শুরুতে BUILD-এর প্রধান নির্বাহী কর্মকর্তা ফেরদৌস আরা বেগম সংলাপের প্রেক্ষাপট তুলে ধরেন এবং পুরো অনুষ্ঠানটি সঞ্চালনা করেন।
প্রধান অতিথি হিসেবে উপস্থিত ছিলেন বাংলাদেশ ব্যাংকের এসএমইএসপিডি বিভাগের পরিচালক নওশাদ মুস্তফা। এছাড়াও উপস্থিত ছিলেন শিল্প মন্ত্রণালয়, বিসিক, এসএমই ফাউন্ডেশন, পিকেএসএফ, ডিসিসিআই, এমসিসিআই, বিভিন্ন ব্যাংকের ঊর্ধ্বতন কর্মকর্তা ও নারী উদ্যোক্তারা।  
BUILD-এর রিসার্চ অ্যাসোসিয়েট আসিফ হায়দার এবং অতিরিক্ত গবেষণা পরিচালক পল্লব ভট্টাচার্য যৌথভাবে একটি গবেষণা প্রবন্ধ উপস্থাপন করেন। প্রবন্ধে সার্কুলারের নতুনত্ব, উদ্যোক্তাবান্ধব দিক এবং কিছু চ্যালেঞ্জের কথাও উঠে আসে।

BUILD মনে করে, নতুন এই মাস্টার সার্কুলারটি উদ্যোক্তাবান্ধব এবং সঠিক বাস্তবায়নের মাধ্যমে দেশের CMSME খাতে কাঙ্ক্ষিত গতি আসবে। নারী উদ্যোক্তাদের সংজ্ঞা হালনাগাদ করাকে ইতিবাচক পদক্ষেপ হিসেবে দেখানো হলেও, এই সংজ্ঞাটি যেন আন্তর্জাতিক মানের (ISO) সাথে সামঞ্জস্যপূর্ণ হয়—সে বিষয়ে আহ্বান জানানো হয়। তবে উপস্থাপনায় আরও বলা হয়, উৎপাদন খাতে কর্মসংস্থান বেশি হলেও, সে তুলনায় এই খাতের জন্য ঋণ সীমা বাড়ানো হয়নি। পাশাপাশি না। 

BUILD মনে করে, নতুন এই মাস্টার সার্কুলারটি উদ্যোক্তাবান্ধব এবং সঠিক বাস্তবায়নের মাধ্যমে দেশের CMSME খাতে কাঙ্ক্ষিত গতি আসবে। নারী উদ্যোক্তাদের সংজ্ঞা হালনাগাদ করাকে ইতিবাচক পদক্ষেপ হিসেবে দেখানো হলেও, এই সংজ্ঞাটি যেন আন্তর্জাতিক মানের (ISO) সাথে সামঞ্জস্যপূর্ণ হয়—সে বিষয়ে আহ্বান জানানো হয়।

তবে উপস্থাপনায় আরও বলা হয়, উৎপাদন খাতে কর্মসংস্থান বেশি হলেও, সে তুলনায় এই খাতের জন্য ঋণ সীমা বাড়ানো হয়নি। পাশাপাশি নারী উদ্যোক্তাদের জন্য পুনঃঅর্থায়নের ঋণসীমায় কিছু অসামঞ্জস্যতাও তুলে ধরা হয়। এছাড়াও, গ্রামীণ নারীদের কৃষিভিত্তিক উদ্যোগের জন্য আরও সহজ ও প্রবেশযোগ্য ঋণ কাঠামোর প্রয়োজনীয়তার কথাও উঠে আসে।

ব্যাংকগুলোর উপর পরিচালিত একটি ছোট জরিপের মাধ্যমে জানা যায়, অধিকাংশ ব্যাংক নতুন সার্কুলারকে ইতিবাচকভাবে গ্রহণ করলেও, CMSME ঋণের সংরক্ষণ হার ০.২৫% থেকে ১%–এ বাড়ানো তাদের জন্য কিছুটা উদ্বেগের বিষয়।ব্যাংক কর্মকর্তারা ব্যবসা শুরুর বিকল্প লাইসেন্স গ্রহণ প্রক্রিয়া সহজ করার আহ্বান জানান এবং SME খাতে একটি জাতীয় পর্যায়ের তথ্যভান্ডার গঠনের ওপর জোর দেন। তাঁরা গ্রুপ ঋণের অনুপাত নির্ধারণ এবং পিয়ার ফাইন্যান্সিং-এর জন্য একটি সুনির্দিষ্ট নির্দেশিকা তৈরির প্রস্তাবও দেন।

উন্মুক্ত আলোচনায় SME ফাউন্ডেশনের ডিএমজি সুমন চন্দ্র সাহা বলেন, “মাস্টার সার্কুলার ও ক্রেডিট গ্যারান্টি স্কিমের মধ্যে সাযুজ্য আনতে হবে।” তিনি SME ডেটাবেইজ তৈরিতে বাজেট বৃদ্ধির প্রস্তাবও দেন। বিসিক-এর পরিচালক মনসুরুল করিম বলেন, “বিসিক মূলত শিল্প প্রতিষ্ঠান নিয়ে কাজ করে, সরাসরি উদ্যোক্তাদের নিয়ে নয়। তবে বিসিকের জমি বন্ধক রেখে ঋণ পাওয়া সম্ভব।”

সংলাপে অংশ নেওয়া নারী উদ্যোক্তারা মাস্টার সার্কুলারে অন্তর্ভুক্ত সুবিধাগুলোকে স্বাগত জানান। তবে তাঁরা সার্কুলার সম্পর্কে সচেতনতা বাড়াতে জেলা পর্যায়ে প্রশিক্ষণ ও কর্মশালার প্রয়োজনীয়তা তুলে ধরেন। পাশাপাশি, রপ্তানিমুখী খাতকে কেন্দ্র করে ঋণ বিতরণ সীমিত থাকায় অন্যান্য খাতের উদ্যোক্তারা অনেক সময় বঞ্চিত হন বলেও অভিযোগ করেন।

প্রধান অতিথি নওশাদ মুস্তফা বলেন, “এই সার্কুলার দীর্ঘ সময় ধরে সকল পক্ষের সঙ্গে আলোচনা করে তৈরি করা হয়েছে। ভবিষ্যতে প্রয়োজনে নতুন নির্দেশনার মাধ্যমে এর বিভিন্ন দিক হালনাগাদ করা হবে।”তিনি আরও বলেন, “গ্রুপ লোনের বিষয়টি উন্মুক্ত রাখা হয়েছে, আর PRA–এর মাধ্যমে মাসে ১৫০ কোটি টাকার বেশি লেনদেন হচ্ছে, যা SME ঋণ হিসেবেই গণ্য হওয়া উচিত।”

BUILD এই সংলাপের মাধ্যমে সবার অভিমত নীতিনির্ধারকদের সামনে উপস্থাপন করার পাশাপাশি ভবিষ্যতের কার্যকর বাস্তবায়নে সক্রিয় ভূমিকা রাখতে চায়। 

